
Chandrashekhara Guru Dashakam

ચન્દ્રશેખરગુરોર્દશકમ્

શ્રુતિસ્મૃતિપુરાણોક્ત ધર્મમાર્ગરતં ગુરું
ભક્તાનાં હિત વક્તારં નમસ્યે ચિત્તશુદ્ધયે॥ ૧॥

અદ્વૈતાનન્દભરિતં સાધૂનામુપકારિણં
સર્વશાસ્ત્રવિદં શાન્તં નમસ્યે ચિત્તશુદ્ધયે॥ ૨॥

કર્મભક્તિજ્ઞાનમાર્ગપ્રચારે બદ્ધકઙ્કણં
અનુગ્રહપ્રદાતારં નમસ્યે ચિત્તશુદ્ધયે॥ ૩॥

ભગવત્પાદપાદાબ્જવિનિવેશિતચેતસઃ
શ્રીચન્દ્રશેખરગુરોઃ પ્રસાદો મયિ જાયતામ્॥ ૪॥

ક્શેત્રતીર્થકથાભિજ્ઞઃ સચ્ચિદાનન્દવિગ્રહઃ
ચન્દ્રશેખરવર્યો મે સન્નિધત્તાં સદા હૃદિ॥ ૫॥

પોષણે વેદશાસ્ત્રાણાં દત્ત ચિત્તમહર્નિશં 
ક્ષેત્રયાત્રારતં વન્દે સદ્ગુરું ચન્દ્રશેખરમ્॥ ૬॥

વેદજ્ઞાન્વેદભાષ્યજ્ઞાન્ કર્તું યસ્ય સમુદ્યમઃ
ગુરુર્યસ્ય મહાદેવઃ તં વન્દે ચન્દ્રશેખરમ્॥ ૭॥

મણિ વાચક ગોદાદિ ભક્તિવાગમૃતૈર્ભૃશં
બાલાનાં ભગવદ્ભક્તિં  વર્ધયન્તં ગુરું ભજે॥ ૮॥

લઘૂપદેશૈર્નાસ્તિક્યભાવમર્દનકોવિદં
શિવં સ્મિતમુખં શાન્તં પ્રણતોઽસ્મિ જગદ્ગુરુમ્॥ ૯॥

વિનયેન પ્રાર્થયેઽહં વિદ્યાં બોધય મે ગુરો
માર્ગમન્યં ન જાનેઽહં ભવન્તં શરણં ગતઃ॥ ૧૦॥

ઇતિ શ્રીશઙ્કરવિજયેન્દ્રસરસ્વતિવિરચિતં શ્રીચન્દ્રશેખરગુરોર્દશકં સમ્પૂર્ણમ્ ।

